
Кино паза театрнаң палғалыстығ чоохтар

1. Чоохтазығ пӱдіреріне кирек чоохтағлар.

Театр хайда орныхча?

«Победа» кинотеатрдаң ырах нимес Лермонтовтың адынаң драма театры.

Театрда пӱӱн хайдағ ойын парча?

Піс пірее хакас ойын кӧріп аларға хынчабыс.

Чахсы идіп, пӱӱнге билеттер чахыбызыңар. Піс пӱӱң театрға парарға хынчабыс.

Пастағы рядтардағы билеттер нинҷее турчалар?

Мин бинокль алып аларға итчем.

Піс партерде одырарбыс.

Хайдағ рядта одырарбыс?

Табыраанҷа парааң, кӧзеңе азылча.

Пьесаныӊ авторы кемдір?

Программа пиріңердек.

Сірерге чахсы кӧрінче (истілче) бе?

Антракт ӱр полар ба?

Антрактта мин театрны кӧріп аларға сағынчам.

Театрда нинҷе орындыр?

Ойын кӧңніңерге кірче бе?

Ойын кӧӊніӊе кірбеді бе?

Ойын кӧңніме тың кірче / кӧӊніме кірбинче 

Чоохтап пиріңердек, хайдадыр мында иң чағынғы кинотеатр?

Мин киноға пар килерге сағынчам.

Кино нинҷе частаң пасталча?

Алты частинаң пар.

Мин билетті азынада сатчаң кассада алғам.

Пістің орыннар зал ортызында.

Пӱӱн «Хара хустың тӱгенҷі чылы» тіп хоос фильм кӧзіділер.



Пу фильм минің кӧңніме уғаа тың кірді.

Пу фильм пизінҷі кӱні кӧзіділче.

Кино соонаң азыранып аларға кірербіс.

Піс киноға удаа чӧрчебіс.

Фильмдегі хайдағ матырлар синің кӧңніңе кірді?

2.  А.М.  Топановтың «Алаахтыртхан  ХорхлоАлаахтыртхан  Хорхло»  пьесазы  хоостыра

турғызылған хормачы ойынға презентацияны кӧрері.

3.  А.М.  Топановтың «Алаахтыртхан  Хорло»  хормачы  ойынға

чарыдылған видео  (09.11.2016) кӧрері.  https://www.youtube.com/watch?v=I-

1loWYaYaY 

Хабарҷы:  Хакас  Драма  театры  «Алаахтыртхан  Хорхло»  тіп  хормачы

ойынны чон  хайиина  1942  чылдаң  пеер  сығар  парир.  Пастап  аны режиссер

Иван  Самохвалов  1945  чылда  автор  Александр  Топанов  позы  турғысхан.

Александр Михайлович ойынға пір дее тӱзедіг кирбеен. Хакас чонның оңдай

хылиин матлама кӧзіт пирерге харазып, матыр омаларын читіре тоғын турған,

килістіре сӧстер хозып одырған. 

Пастағызынаңох  сығара  «Алаахтыртхан  Хорхло»  кӧрігҷілер  хайиин  тың

тартхан.  Илбек  Ада  чаа  соонаң  пеер  чонның  хынған  ойыны  12  —  14  чыл

пазынаң  хатап  сығарылча.  Хакас  Драма  театры  пайрамнығ  чылында  ол  6

ноябрьда  1931  чылда  тӧстелен.  Кӧзеңені  пазох  пу  кӱлкістіг  ойыннаң  азарға

тимненче.  Амды  аны  режиссер  Юрий  Майнагашев  турғысча.  Ол  чонның

кибірлерін артыс саларға кӱстенче. 

https://www.youtube.com/watch?v=I-1loWYaYaY

Режиссер  Юрий  Майнагашев: Пу  кибір.  Кибірдең  хайдар  парарзың?

Мин сағынчам,  кип-азах,  тонанҷых — ол пісти поларға...  Пістің паза хайдағ

ойында  кӧзідербіс  пістің  кӧгенектерібіс,  платтарыбыс,  кибірлерібіс?  Пос  ла

ойында.

Хабарҷы:  Пу ойынға пастап ла кӧглер Александр Кенель, анаң Георгий

Челбораков,  соонаң Татьяна Шалгинова пасханнар.  Наа 7-ҷі  ойынны «Хазыр

суғ» ансамбль кӧглернең  чазапча.  Халғанҷы постановкада чиит артисттернің

парчазы  даа  араласча.  Оларның пірсі  Александр  Асочаков  ойынны ӱгренген

туста кӧрген, амды позы ӧӧн матыр аңҷы Ӧҷең омазын чайапча. 

Актер Александр Асочаков:  Піс прайзыбыс аалдаң сыххабыс,  аннаңар

піс ол чуртасты прай кӧргебіс, хайди ол прай ниме ирткен. Покос нимелерні,

аалдағы кибірлерні пілчебіс, аннаңар ойнирға ниигезек арах, че репетицияларда

пірееде аар пол парча тоғынарға. 

Хабарҷы:  «Алаахтыртхан Хорхло» ойын сценаға сығарылғаннаң пеер 70

чыл иртіп парды. Пу тустаң аразында анда араласпаан артист чох таа полар. 

Россияның  саблығ  артизі  пастап  хыстарны  ойнаан,  анаң  Тырлоснаң

Хордының рольларын толдырған, амды Хомырахты ойнапча. 

Россияның саблығ артизі Мария Кустоякова: Пу Топановтың чалғыс ла

мындағ ойыны. А піс  театр аның адын ал чӧрчебіс.  А пу ойын чох поларға

кирек чох пістің театрдэ. Минің андағ сағызым. Аннаңар мин прай кӧрігҷілерді

хығырчам, киліңер, ӧрініңер.

Хабарҷы:  Хакас драма театры танығлығ чылға чарыдылған сезонны 11

ноябрьда  азарға  тимненче.  Ойынға  хакас  кип-азахтығ килген  кізілерні  тикке

кирері  кӧріл  парған.  Тун  ойын  соонаң  «Алаахтыртхан  Хорхло»  аймахтарда

турғызылар. 

4.  Хакас  драма  театрының  артисттері  А.М.Топановтың

«Алаахтыртхан  Хорхло»  ойынында  хакас  кӱресті  кӧзітчелер.

https://m.ok.ru/video/209320350128 

